
Tað annars so meinaleysa 
formansstríðið í Fólkaflokki­
num millum Anniku Olsen 
og Jørgen Niclasen tykist 
hava ment seg til eitt rætti­
ligt valdsstríð, sum hevur 
allar teir ingrediensir, sum 
skulu til.

Fólkaflokkurin hevur í 
fleiri førum víst seg eins og 
kommunistaflokkarnar eyst­
anfyri í gomlum døgum. 

J-Bandin í Fólkaflokkinum 
kundi tað sama havt so matar 
menn sum Leonid Bresjnev, 
Jurij Vladimirovitj Andropov 
og Konstantin Tjernenko – 

og fyri tað sjálvan Mao – sum 
lim, heldur enn J. Niclasen, J. 
á Lakjuni, J. Vestergaard og 
J. Mikkelsen. Men J-Bandin 
hevur vunnið slagið. Hann 
hevur tulkað seg til tað, at 
ein innstilling er ein innstill­
ing av einum manni – Jørgeni 
Niclasen.

Einaferð fekk Jørgen Nicl­
asen eina aðra innstilling. 
Tað var í Uttanríkisráðnum, 
tá aðalstjóri skuldi setast. 
Ein innstilling varð gjørd. 
Tríggir menn vóru innstill­
aðir, og Jørgen valdi numm­
ar trý. Tá floksleiðslan hjá 

Fólkaflokkinum skal velja 
formann í kvøld fær hon fyri 
ein sikkurheitsskuld bara eitt 
valevni at velja í.

Valið er frítt, men valið er 
eittans, og valið er Jørgen.

Annika mátti lúta, og páp­
in var fyri ein sikkurheits­
skuld eisini sparkaður frá 
sum formaður í Suðuroyar 
Fólkafloksfelag.

Kommunistar ella ikki. 
J-Bandin ella 4-Bandin. Segði 
nakar, at makt korrumper­
ar?

Fakfeløgini finna seg ikki í, at lands­
stýrið oyðileggur pensjónsskipanina 
til at fíggja skattalættan til tey væl­
bjargaðu. Tað var greiði boðskapurin 
eftir fundin hjá øllum fakfeløgunum 
í landinum í gjár.

Og tað var týðuligt, at fakfeløgini 
hesaferð ætla at gera bart. Georg 
Hansen, formaður í Føroya Arbeið­
arafelag, sigur, at hetta bara er fyri­
reiking til tað, sum koma skal.

– Vit fara ikki at sita á reyvini, 
meðan tey oyðileggja okkara pen­
sjónsskipan, segði hann hóttandi.

Hóast fáur hevði trú tí, so hevur 
tað hepnast Fólkaflokkinum at 
smoyggja flatskattaskipanina inn í 
samgonguskjalið, og tað hevur eisini 
hepnast flokkinum at frelsa sjálvt 

Jenis av Rana, sum nú gongur beint 
ímóti sínum vallyftum við at verja 
tey á teimum ovastu rókunum, hóast 
hann í áravís hevur átikið sær leik­
lutin sum verji hjá teimum, á teim­
um niðastu rókunum. Eisini hevur 
hann nú í sjey ár speirikið serliga 
Javnaðarflokkin, men eisini Fólka­
flokkin og Sambandsflokkin fyri at 
geva teimum ríku skattalætta. Soleið­
is broytast fólk fyri at fáa makt. Jenis 
av Rana vil heldur hava maktina enn 
at veita teimum lágløntu skattalætta. 
Og hann blúgvast eftir øllum at 
døma ikki við at selja seg fyri skatta­
lætta til millióningar.

Tað skerts ikki brut, at tað júst 
er Miðflokkurin, sum er skurkurin 
í hesum máli. Fólkaflokkurin hevur 

tónað reint flagg. Hann er ein borg­
arligur flokkur, sum stendur fyri slík­
um politikki. Gamla Sjálvstýri hevur 
leiklutin sum politiski veðurhanin, 
sum snýr seg í ta ætt, sum nú eina­
ferð hóskar best. Løgmaður segði 
kvøldið fyri valið – sum tann einasti 
floksformaðurin – at vit skulu ikki 
hava skattalætta.

Men í politikki ber alt til – og at 
broyta eina meining 180 stig upp á 
tveir dagar, tað ber væl til, tí tað hava 
allir flokkarnir í samgonguni gjørt. 
Sambandsflokkurin við skattalætta, 
Fólkaflokkurin við at blíva ein blokk-
biddaraflokkur og Miðflokkurin við 
at tryggja millióningum skattalætta, 
sum serliga limirnir hjá Georg Han­
sen skulu gjalda.

Kanska ein slíkur hvøkkkur frá 
borgarligari síðu, sum hendan re­
aktionera samgongan stendur fyri, 
fær fakfeløgini at standa saman. Tað 

kundi verið áhugavert.
Men ein stórfundur og ein mót­

mælisgonga verða valla tað, sum fær 
sterka mannin í Fólkaflokkinum nið­
ur trappurnar í Albert Hall á Argjum, 
ella sum fær Jenis av Rana at hyggja 
tey á niðastu rókum í eyguni.

Uttan atkvøðuna frá fakfelags­
limum, so høvdu vit ikki hesa reak­
tioneru samgongu. Men nú fáa vit at 
síggja, um fakfelagsrørslan megnar 
at standa saman, og um hon dugir at 
fáa ávirkan á politikkin – ella um hon 
bara fer upp á barrikadurnar.

Hvøkkurin frá samgonguni 
skapar kanska samanhald...?

Mótmælistiltak 
verður í Vágs­
botni í Havn 
í morgin 
klokkan 13

Talan er um eitt felags átak, 
har nóg ymisk fólk – utt­
an mun til bakgrund ella 
politiskan lit – savnast at 
gera vart við sína ónøgd 
við, at landsstýrið ætlar at 
hækka danska blokkstuðul­
in afturvirkandi. Fyrireikar­
arnir siga:

– Vit mótmæla, at lands­
ins stjórn ger okkum til 
biddarar, bindur okkum 
fastari at veitingum úr øðr­
um landi og brýtur niður 
felags kósina fram ímóti 
búskaparligum sjálvbjargni, 
sum breið politisk undir­
tøka hevur verið fyri. 

Fólkafundurin verður 
undir lið Nólsoyar Páls í 
Vágsbotni í morgin, leygar­
dagin, klokkan 13 til 14.

Á skránni verða røður við 
eitt nú Sigri M. Gaïni,  Jón 
Danielsen, Poul Michelsen, 
Jóanes Nielsen  og Høgna 
Hoydal. 

Laura Joensen fer at lesa 

yrkingar, og Eyðun Nolsøe 
fer at syngja og spæla. Eis­
ini verður felagssangur.

Samkoman varðar í ein 
tíma, og heita fyriskipar­
arnir á fólk um at møta 
fjølment.

Millum tey, sum stuðla 
hesum tiltaki eru:

Líggjas í Bø, Laura Joensen, 
Poul Huus Sólstein, Hans í 
Líðini, Poul Mohr, Eyðgunn 
Samuelsen, Sirið Stenberg, 
Hákun Steingrímsson, Áki 
Andreassen, Poul Michelsen, 
Kristina Háfoss, Janus 
Rein, Høgni Mohr, Bjørt 
Samuelsen, Rigmor Dam, 
Árni Andreasen, Høgni 
Hoydal, Gunnar Djurhuus, 
Milja Hanusardóttir, 
Gunvør Balle, Maria 
í Skorini, Óluva 
Klettskarð, 
Jóhan 
Samuelsen, 
Peter 
Østergård,  
Páll Isholm, 
Fríðbjørg 
Andreasen 
og fleiri.

Nei til biddaragongd 
– Ja til sjálvbjargni!

Upp á barrikadurnar

J-Bandin vann 
Fólkaflokkin

Edmund 
og hansara 
spøkilsi ikki 
í ordan
Sjúrður skaale
kjak á síðu 15

Er hetta 
fólkaræði?
Jógvan Philbrow
kjak á síðu 15

